
 

Tortolì, su 10 de freàrgiu cumentzat su cursu de limba sarda in is iscolas mèdias   

In acòrdiu cun s'Istitutu Cumprensivu n. 
1 de Tortolì, dae su 10 de freàrgiu at a 
cumentzare su primu cursu prevìdidu 
dae sa setzione formatzione “Su sardu 
est sa limba mea”  de su progetu Limba 
Sarda “Tortolì genna de s'Ogliastra 2”, 
TuLis 2024. Si tratat de unu cursu 
intermèdiu de 30 oras intituladu "Limba 
e mùsica a manu tenta”. Sa faina est 
finalizada a sa partetzipatzione de sas 
tzelebratziones de “Sa Die de da 
Sardigna”.  

Su cursu at a èssere fatu dae su 
docente Alessandro Podda in is classes 
2^ A, B e C de is iscolas mèdias de 
Arborada Muns. Virgìliu (IC1) e at a 
èssere basadu subra su limbàgiu 
musicale e subra sa terminologia 
acapiada a is istrumentos musicales 
traditzionales de sa Sardigna, cun 

particulare atentzione a su limbàgiu de is “Launeddas” e de su gènere poèticu de su 
“Muteto”. Is letziones sunt programadas gosi comente  sighit: 

In is chidas imbenientes at a èssere programadu fintzas su segundu cursu de limba 
sarda, mòdulu avantzadu, chi sighit su percursu aviadu in s'annu pretzedente acanta 
s'Universidade de sa Tertza edade de Tortolì.  Custu cursu at a èssere atzentradu 
subra de su limbàgiu de su mundu de ìnternet e subra de sa "sotzializatzione" de sa 
limba sarda. Una bia definidu su calendàriu, nd'at a èssere donada comunicatzione 
ufitziale. 
 
 
 


